
1. INTRODUCIÓN 
 

Co fin de demostrarmos un sólido desempeño ambiental mediante o control dos aspectos e impactos 

asociados ás nosas actividades e servizos no medio ambiente e comunicármoslles os logros 

ambientais a todas as partes interesadas e á sociedade en xeral, implantamos na planta cunícola de 

AVIGAL de Celanova un sistema de xestión ambiental baseado na norma UNE EN-ISO 14001:2015. 
 
 

O obxectivo do presente informe consiste en facilitarlles a 

todas as partes interesadas información relativa ao noso 

desempeño e comportamento ambiental, así como 

reforzar o noso compromiso coa mellora continua do 

sistema de xestión ambiental implantado. 
 
 

O noso sistema de xestión ambiental desenvólvese nos seguintes documentos: 
 

• Manual ambiental: documento que contempla e desenvolve o alcance do sistema de xestión, a 

organización xerárquica e funcional da empresa, os procedementos que desenvolven o sistema e a 

política ambiental da planta cunícola de AVIGAL. 

• Procedementos de traballo: documentos que desenvolven os requisitos do sistema de xestión 

ambiental nos cales se describe a operativa que se vai desenvolver e a asignación de responsables. 
 
 

2. POLÍTICA AMBIENTAL 
 

Definimos, implantamos e puxemos ao dispor das partes interesadas nas nosas instalacións a nosa 

política ambiental; que é apropiada para o propósito e liñas estratéxicas da nosa organización, e inclúe 

o noso compromiso de protección do medio ambiente e de prevención da contaminación. 
 

Así mesmo, esta política é o marco de referencia para o establecemento anual dos nosos obxectivos 

ambientais. 

 
3. ASPECTOS AMBIENTAIS 

 
Na planta cunícola de AVIGAL de Celanova identificamos todos os aspectos ambientais asociados ás 

nosas actividades e servizos, quer os directamente asociados aos nosos procesos produtivos nas nosas 

instalacións (aspectos directos), quer aqueles asociados ás actividades dos nosos provedores e 

contratas (aspectos indirectos), e os asociados á vida útil dos produtos que comercializamos (aspectos 

indirectos). Tamén identificamos os aspectos ambientais asociados a posibles situacións de 

emerxencia. 

 
Todos os aspectos identificados avalíanse para determinar aqueles que son significativos. 



 

 

 

 
 

Aspectos directos: 
 

Para garantirmos unha correcta xestión e desempeño ambiental e cumprir o noso compromiso coa 

mellora continua, establecemos anualmente uns obxectivos e metas ambientais. Tales obxectivos 

establécense tendo en conta os aspectos que resultaron significativos co fin de reducir o impacto 

ambiental xerado. 

 
Da mesma maneira establecemos un control de todos os aspectos ambientais, significativos e non 

significativos, mediante indicadores de seguimento. Fixamos ademais uns procedementos de control 

operativo que nos axudan ao seu control e a manter probas da xestión realizada. 

 
Para previr a xeración de aspectos asociados a situacións de emerxencia, definimos un procedemento 

de actuación ante emerxencias, e realizamos periodicamente simulacros que nos permiten formar e 

sensibilizar os nosos traballadores e garantir que dispomos dos medios necesarios —técnicos e 

humanos— para actuar en caso de ocorrencia. 

 
Aspectos indirectos: 

 

Para realizar un control e mellorar a nosa xestións ambiental relativa aos aspectos ambientais 

indirectos, establecemos unha serie de accións que nos permiten actuar en maior ou menor medida 

sobre eles e influír na súa xestión (na medida das nosas capacidades). Neste sentido, implantamos 

accións como: 

 S a creación dun protocolo de actuación ambiental que lles remitimos aos nosos provedores e 

subcontratas solicitando o seu compromiso de coñecer e cumprir a lexislación vixente de 

aplicación ás súas actividades; 

 S pór ao dispor das partes interesadas que visiten as nosas instalacións ou o soliciten 
 

os aspectos asociados ao ciclo de vida dos produtos que comercializamos, para dárllelos a 

coñecer a todos aqueles que poidan contribuír á redución de tales aspectos (especialmente 

clientes e consumidores), de maneira que contribuímos á sensibilización ambiental necesaria ea 

traballar por un maior respecto ambiental. 

 
4. DESEMPEÑO AMBIENTAL 

 
 

Presentaremos a seguir a listaxe dos aspectos ambientais directos que identificamos asociados ás nosas 

actividades e sobre os cales realizamos un control intensivo e continuo para garantirmos así o mínimo impacto 

ambiental asociado (e dispor de información para propor posibles melloras naqueles puntos preceptivos de 

mellora). 

 
Na seguinte táboa amósase a listaxe de aspectos ambientais directos asociados ás nosas actividades, así como 

o impacto ambiental asociado a cada un deles. 



 

 

 
 
 

Os aspectos sinalados con COR AZUL son os que, logo de seren avaliados, resultaron significativos tras o peche 

do ano 2021: 

 
 
ASPECTO AMBIENTAL 

 
Impacto ambiental 

 
ASPECTO AMBIENTAL 

 
Impacto ambiental 

CONSUMO DE PAPEL Consumo recursos naturais RESIDUO DE ACEITE USADO Contaminación solo e augas 

CONSUMO DE PAPEL SECAMÁNS Consumo recursos naturais RESIDUO DE FILTROS USADOS Contaminación solo e augas 

CONSUMO ENERXÍA ELÉCTRICA Consumo recursos naturais RESIDUO LODOS DEPURADORA Contaminación solo e augas 

CONSUMO DE AUGA Consumo recursos naturais RESIDUO DE CHATARRA Contaminación solo e augas 

CONSUMO DE O2 Consumo recursos naturais RESIDUO MEDICAMENTOS CADUCADOS Contaminación solo e augas 

CONSUMO DE CO2 Consumo recursos naturais RESIDUOS MANTEMENTO Contaminación solo e augas 

CONSUMO GASÓLEO AUTOMOCIÓN Consumo recursos naturais RESIDUOS REACTIVOS DE LABORATORIO Contaminación solo e augas 

CONSUMO GASÓLEO POR COELLO Consumo recursos naturais EMISIÓNS COMBUSTIÓN VEHÍCULOS Contaminación atmosférica 

CONSUMO FILME PLÁSTICO Consumo recursos naturais VERTEDURA AUGAS LIMPEZA Contaminación das augas 

CONSUMO BANDEXAS Consumo recursos naturais VERTEDURA AUGAS PROCESAMENTO Contaminación das augas 

CONSUMO DETERXENTE/DESINFECTANTE Consumo recursos naturais VERTEDURA AUGAS SANITARIAS Contaminación das augas 

RESIDUO DE CARTÓN/MADEIRA Contaminación solo e augas RUÍDO AMBIENTAL Contaminación ambiental 

PATAS, SANGUE, TRIPA Contaminación solo e augas CHEIROS Contaminación ambiental 

CORAZÓNS, PULMÓNS, REPROS, ORELLAS Contaminación solo e augas EMISIÓNS DE COMBUSTIÓN EN INCENDIO Contaminación atmosférica 

PEL Contaminación solo e augas AUGAS DE EXTINCIÓN DE INCENDIO Consumo recursos naturais 

MORTOS E TIRADOS Contaminación solo e augas RESIDUOS ASOCIADOS A INCENDIOS Contaminación solo e augas 

RESIDUOS ASIMILABLES A URBANOS Contaminación solo e augas CONSUMO AUGA ASOCIADO A INCENDIO Contaminación solo e augas 

RESIDUO DE CARTUCHOS TINTA/TÓNER Contaminación solo e augas VERTEDURAS POR INUNDACIÓN Contaminación solo e augas 

RESIDUO EQUIPOS FÓRA DE USO (RAEE) Contaminación solo e augas RESIDUOS ASOCIADOS A INUNDACIÓN Contaminación solo e augas 

RESIDUO LÁMPADAS FLUORESCENTES Contaminación solo e augas EMISIÓN DE GASES FUXITIVOS (ESCAPES) Contaminación atmosférica 

RESIDUO DE PILAS USADAS Contaminación solo e augas RESIDUOS ASOCIADOS A DERRAMAMENTOS Contaminación solo e augas 

RESIDUO ENVASES CONTAMINADOS Contaminación solo e augas   

 
 

5. PROGRAMA DE XESTIÓN AMBIENTAL 
 
 

O noso sistema de xestión ambiental establece o requisito de fixar anualmente obxectivos e metas 

ambientais. Tales obxectivos establécense tendo en conta os aspectos que resultaron significativos co 

fin de reducir o impacto ambiental xerado. 
 
 

Para garantirmos unha correcta xestión e desempeño ambiental, así como o noso compromiso coa 

mellora continua, fixamos para o exercicio 2021 o seguinte obxectivo ambiental. 



 

 

ü PROGRAMA DE XESTIÓN AMBIENTAL 2021 
 

O obxectivo ambiental levado a cabo durante o ano 2021 foi: 
 

 

OBX. N.º 1: Redución do consumo de combustible de automoción (gasóleo) con respecto ao consumo do ano 
2020,así como as emisións asociadas. 

PROCESO ASOCIADO: Control operacional ambiental / Xestión de aspectos ambientais 

DESCRICIÓN DO OBXECTIVO: Estudar e implantar medidas de redución do consumo de combustible da nosa flota 
de vehículos co fin de conseguir unha redución respecto á cantidade consumida no ano 2020. 

INDICADOR DE XESTIÓN: 
1. Litros gasóleo/km percorridos 
2. Litros gasóleo/núm. coellos transportados 

DATA DE INICIO: xaneiro 2021 DATA FIN PREVISTA: decembro 2021 

Resultado: 
Obxectivo alcanzado 
Ambos os indicadores reducíronse respecto aos datos do 2020. 
O indicador «litros gasóleo consumido/núm. coellos transportados» experimentou unha redución do 32,68 % 
(superando o 10 % pretendido). 

 
ü PROGRAMA DE XESTIÓN AMBIENTAL 2022 

 

O obxectivo ambiental proposto para o exercicio 2022 é: 
 

OBX. N.º 1: Mellora do desempeño ambiental mediante a busca e formalización de acordos con granxas de 
proximidade, o que repercutiría de xeito positivo na redución de consumos enerxéticos e de materiais 
asociados ao transporte (combustibles, recambios, consumibles etc.), emisións atmosféricas e pegada de 
carbono asociadas ao transporte etcétera. 

PROCESO ASOCIADO: Control operacional ambiental / Xestión de aspectos ambientais 

DESCRICIÓN DO OBXECTIVO: O feito de incrementarmos a relación comercial con provedores de proximidade 
permitiranos reducir os aspectos e impactos ambientais asociados especialmente á loxística: consumos 
enerxéticos e de materiais asociados ao transporte (combustibles, recambios e consumibles), emisións 
atmosféricas, pegada de carbono derivada etcétera. 

INDICADOR DE XESTIÓN: 
- N.º de granxas fóra de Galicia 

 

DATA DE INICIO: xaneiro 2022 DATA FIN PREVISTA: decembro 2022 
 
 
 

 

OBX. N.º 2: Redución do consumo de papel nun 10 % no período 2022/2023 respecto ao consumo do ano2021. 

PROCESO ASOCIADO: Control operacional ambiental / Xestión de aspectos ambientais 
 

DESCRICIÓN DO OBXECTIVO: Adoptar medidas de automatización do proceso produtivo de xeito que poidamos 
reducir o rexistro manual, coa conseguinte redución dos consumos de papel. 

INDICADOR DE XESTIÓN: 
- N.º paquetes de 500 folios / N.º traballadores 

DATA DE INICIO: xaneiro 2022 DATA FIN PREVISTA: decembro 2023 

 


